
					Gwirwyd y dudalen hon


Rhyw falchder a chynfigen,

A chnawd, a hunan cas,

Sy'n awr yn ceisio lletty

O fewn i deml gras.



Rhyw weinidogaeth effro,

A rhyw ddisgyblaeth glos,

Rhyw wylio yn erbyn pechod,

A chodi i fyny'r groes;

Rhyw lefain taer am olew,

Rhag bod fel morwyn ffol,

Oedd yn eglwysi Prydain

Flynyddoedd rai yn ol.



Mae'n bryd in chwilio'n hunain,

Pa beth sydd gennym ni,

Rhag ofn mai sail o dywod,

A ymaith gyda'r lli;

Os amser chwynnu a nithio

Sy'n dod ar eglwys Duw,

A ŷm ni wenith puraidd,

O'r iawn rywogaidd ryw?



A ydyw calon ddrylliog,

A ydyw ysbryd briw,

A ydyw cas at bechod.

A sel tros achos Duw.

Yn cael lle o fewn ein mynwes?

Neu ynte pa fodd man bod?

A ŷm ni'n caru'r Iesu,

A byw i danu ei glod?



Mae'n bryd deffroi o gysgu,

A byw fel plant y dydd,

A thaflu oddiwrthym bwysau

A phob cadwynau sydd

